
Критерии оценивания контрольных измерительных материалов 

(билетов) для проведения в 2022 году основного государственного экзамена 

по МАРИЙСКОМУ (ГОРНОМУ) ЯЗЫКУ 

 

Кырык мары йӹлмӹ доно кытырымы (устный) вӓшештӹшӹм ӓклӹмӓш 

 

Тыменьшӹвлӓн мары йӹлмӹ доно пӓлӹмӓшӹштӹм тергӹмӹ тӹнг йєнеш 

ядыштмаш шотлалтеш. Пумы ядмашеш тыменьшӹ кӹрӹлтде попышашлык, ик 

лаштыкым весӹ доно тӧр ушышашлык, определеним, правилым керӓл годым 

кычылт мыштымыжым анжыктышашлык. 

Тӹдӹн вӓшештӹшӹжӹм ӓклӹмӹ годым теве мам шотыш нӓлӓш келеш: 1) 

ответ тӧр дӓ тӹрӹс ма; 2) тыменьмӹ материалым тетя кыце ынгылен; 3) 

ответӹм пумы йӹлмӹжӹ махань. 

«5» отметка шӹндӓлтеш: 1) тетя материалым тӹрӹс попа, йӹлмӹн 

айыртемвлӓжӹ гишӓн ынгылымашлан тӧр определеним пуа; 2) материалым 

ынгылымыжым анжыкта, ӹшке попымыжым пример доно ынгылдарен кердеш, 

пӓлӹмӓшӹжӹм кычылт мышта, керӓл примерӹм учебник гӹц веле ак нӓл, ӹшке 

гӹц пӓлен нӓлмӹжӹмӓт келесӓ; 3) материалым рӓдӹн попа, литературный 

йӹлмӹн нормыжым шотыш нӓлӹн шайыштеш. 

«4» отметка шӹндӓлтеш: тыменьшӹ «5» отметкылан ситӹшӹ ответӹм 

пуа, но 1-2 самыньым ӹштӓ дӓ ӹшкежок тєрлӓтӓ, материалым попымы рӓдӹ дӓ 

йӹлмӹ шотышты 1-2 самыньым ӹштӓ. 

«3» отметка шӹндӓлтеш: тыменьшӹ темын тӹнг содержанижӹм пӓлӓ дӓ 

ынгыла, но 1) материалым тӹрӹс ак попы, определеним ӓль правилым 

попымыжы годым самыньым ӹштӓ; 2) ӹшке шанымашыжым келгӹн дӓ 

ӹняндӓрен пачын ак мышты, примерӹм ӹшке гӹц келесен ак керд; 3) 

материалым рӓдӹн ак попы, йӹлмӹ шотыштат самыньвлӓм ӹштӹлеш. 

«2» отметка шӹндӓлтеш: тетя тыменьмӹ материалын шукырак 

лаштыкшым ак пӓлӹ, определени дон правилым самынь попа, материалым 

рӓдӹн агыл дӓ ӹняндӓрӹде шайыштеш.  

  «1» отметка шӹндӓлтеш: тыменьшӹ материалым изишӓт ак пӓлӹ дӓ ак ынгылы. 


